
OSNOVNI PODACI 

 

Naziv pravnog lica:  Asocijacija izvođača i svirača/Association of Performers and Musicians 

Skraćeni naziv: AIS/APM 

Saglasnost za upis u registar udruženja: Ministarstvo pravde Bosne i Hercegovine, broj: 

UP08-07-1-1216/14; 

 

Registarski broj: 1592 Knjiga I Registra sa danom 23.05.2014. godine; 

 

Osnovna djelatnost po klasifikaciji djelatnosti: 94.12; 

 

Matični broj: 11117961;  

Odobrenje za obavljanje djelatnosti: Rješenje broj: UP08-0711216/14, Instituta za 

intelektualno vlasništvo Bosne i Hercegovine od 08.05.2015. godine; 

Status: Udruženje “AIS” specijalizirano pravno lice, kolektivna organizacija za obavljanje 

djelatnosti kolektivnog ostvarivanja prava izvođača muzičkih djela;  

 

Ovlaštenja: Po članu 18. Zakona o kolektivnom ostvarivanju autorskog i srodnih prava BiH, 

kolektivna organizacija je ovlaštena da djeluje za račun svih nositelja prava 

 

Lica ovlaštena za zastupanje u pravnom prometu: 

Predsjednik Upravnog odbora  AIS-a Almir Ajanović 

Potpredsjednik Upravnog odbora AIS-a Slaviša Guja 

Direktor  Stručne službe AIS-a Jasmina Misirlić do 01.12.2023. godine 

Direktor Stručne službe AIS-a Reuf Herić od 01.12.2023. godine 

 

ID broj: 4403733730007   

PDV broj:  403733730007            

Transakcijski račun: 3387202254275832 kod Uni Credit Bank; 

Sjedište: Jošanička bb, Vogošća 

Tel: +387 33 425 400; +387 57 316 557; 

Fax:+387 33 425 400;  

E-mail:ais@aisbih.org 

Web: www.aisbih.org 

   

 

 

 

 

 

 

 

 

 

http://www.aisbih.org/


IZVJEŠTAJ NADZORNOG ODBORA ZA 2023.GODINU 

 

1.KONTROLA I NADZOR NAD UPRAVLJAČKIM POSLOVANJEM 

 

U skladu sa Statutom Nadzorni odbor AIS-a je trebao da izvrši kontrolu radi pravilnosti u 

donošenju i provedbi odluka Skupštine i Upravnog odbora vezanih za poslovnu, finansijsku i 

operativnu politiku. Imajući u vidu da je zbog ostavke dva člana Nadzorni odbor bio blokiran i 

da nije mogao donositi legitimne odluke, ovom Odlukom Skupština Udruženja zadužuje 

Nadzorni odbor da u okviru svoje nadležnosti naknadno razmotri i usvoji sva dokumenta koja 

je usvojila 

Skupština uključujući i dokumenta predviđena članom 20. Zakona o kolektivnom ostvarivanju 

autorskog i srodnih prava. 

 

 

Novoizabrani članovi Nadzornog odbora će odmah nakon imenovanja izvršiti kontrolu I 

nadzor nad finansijskim I računovodstvenim poslovanjem za 2023. godinu, te o tome sačiniti 

Izvještaj Nadzornog odbora, koji će dostaviti Skupštini na razmatranje i usvajanje. 

 

Novoizabrani Nadzorni odbor će izvršiti kontrolu i nadzor nad finansijskim i 

računovodstvenim poslovanjem i to: 

1. Pregled rashoda za 2023. godinu; 

2. Odobreni rashodi za 2023. godinu; 

3. Izvršenje rashoda za period  2023. godine; 

4. Analitika rashoda za period 2023. godine; 

5. Analitički pregled prihoda za period 2023.godine; 

6. Planirani i izvršeni postupci nabavki u 2023. godini; 

7. Rekapitulacija plaća po mjesecima u periodu 2023.godine; 

8. Pregled isplata po ugovorima u periodu 2023. godine; 

9. Pregled naknada osoba angažovanih u pravnim, nadzornim i drugim odborima i 

radnim tijelima u periodu 2023. godine; 

10. Analitički pregled naplate i raspodjele; 

11. Analitički pregled prihoda i troškova; 

12. Analitički pregled prihoda; 

13. Finansijski podaci o ostvarenim prihodima organizacije u toku finansijske godine 

razvrstane po vrsti prava i načinu iskorištavanja autorskog djela ili predmeta srodnog 

prava (prihodi od javnog saopštavanja, javnog izvođenja, emitovanja, reemitovanja, 

posebne naknade i sl.); 

 

Novoizabrani Nadzorni odbor izvršit će kontrolu i nadzor nad administrativnim poslovanjem 

za 2023. godinu, te dati svoje mišljenje koje će biti proslijeđeno Skupštini na razmatranje i 

usvajanje. 

 

 

 

                                                                                                  

 



IZVJEŠTAJ UPRAVNOG ODBORA  ZA 2023.GODINU 

 

Upravni odbor AIS-a u skladu sa svojim nadležnostima  proveo mnogobrojne aktivnosti koje 

su na direktan način uticale na poboljšanje položaja muzičkih izvođača u našoj zemlji.  

 

Upravni odbor je donosio odluke da se u konkretnim slučajevima podnesu tužbe protiv 

korisnika koji nisu izmirivali obavezu regulisanja naknade za prava izvođača muzičkih djela. 

Odluke o tužbama donošene su na osnovu stručnih procjena pravnih i drugih angažovanih 

stručnjaka kako bi se izbjeglo iscrpljivanje u tužbama  neizvjesnog rezultata. Održavanje 

kontinuiteta u ostvarivanju prihoda, produženje starih kolektivni ugovori, novi potpisani 

pojedinačni ugovori s korisnicima, uspješno finalizirani pokrenuti sudski postupci protiv onih 

koji su izbjegavali zakonsku obavezu, saradnja sa mnogobrojnim domaćim i stranim 

institucijama, srodnim kolektivnim organizacijama, kao i provođenje velikog broja aktivnosti 

usmjerenih ka poboljšanju položaja članova AIS-a, svakako je rezultiralo i povećanjem broja 

članova AIS-a koji su povjerili zaštitu svojih prava ovoj organizaciji. 

 

U 2023. godini nastavljeni su procesi pregovora sa korisnicima koji nisu potpisali regulisali 

naknade za prava izvođača muzičkih djela, kao i praksa Upravnog odbora da sa takvim 

korisnicima pristupa sa dobrom voljom u nastojanju da se izbjegnu sudski sporovi. Prema 

korisnicima muzičkih djela koji su odbijali bilo kakvu mogućnost da regulišu naknadu za 

izvođačka prava, Upravni odbor je nakon stručnih procjena pravnih stručnjaka donosio odluke 

o pokretanju tužbi.  

 

Rezultat ovakvih odluka je da AIS i u toku 2023.godine, kao i u predhodnom periodu nije 

izgubio nijedan spor, a postignute su brojne vansudske nagodbe sa korisnicima koji su shvatili 

da je AIS ozbiljan u namjeri da zaštiti prava izvođača muzičkih djela.  

 

Članovi Upravnog odbora AIS-a u 2023. godini su intenzivno učestvovali na svim provedenim 

akivnostima vezanim za realizaciju i finalizaciju kolektivnih ugovora sa korisnicima prava 

izvođača muzičkih djela. 

 

 

INFORMACIJE UPRAVNOG ODBORA O MEĐUNARODNOJ 

SARADNJI AIS-A 

AIS-U PRODUŽENO ČLANSTVO U SCAPR-U 

 

Upravni odbor svjetske krovne organizacije SCAPR na održanoj Generalnoj Skupštini u 

Londonu od 16-18.05.2023. produžio je članstvo bh. Asocijacije izvođača i svirača AIS u 

članstvo ove svjetske organizacije. 

 

Na ovom značajnom događaju još jednom je potvrđen uspjeh i dostignuće koje je do sada 

ostvario AIS na međunarodnom planu. 

SCAPR ima 56 članica i štiti interese muzičkih izvođača i nositelja prava izvođača muzičkih 

djela u cijelom svijetu.  

Misija SCAPR-a je unaprijeđenje interesa muzičkih izvođača i poboljšanja najviših standarda 

poslovanja u cilju zaštite izvođačkih prava. 

Članstvo AIS-a u SCAPR-u za članove AIS-a znači mnogo jer su na taj način dio svjetske 

porodice muzičkih izvođača, što pored ostalih prednosti pruža mogućnost prijave naših 



muzičkih izvođača i njihovih djela u svjetske baze podataka.Predstavnici upravljačkih struktura 

SCAPR-a, te predstavnici srodnih inostranih kolektivnih organizacija i ove godine, kao i 

predhodnih godina su dali punu podršku AIS-u u radu, te su se ponudili za pomoć u skladu s 

njihovim mogućnostima.  

 

AIS će i dalje nastaviti intenzivnu saradnju sa SCAPR-om u skladu s njihovim nadležnostima, 

posebno kada je savjetodavna, pravna i svaka druga pomoć od strane ove svjetske organizacije 

u pitanju. 

 

AIS PRIMLJEN U ČLANSTVO AEPO – ARTIS 

 

U maju 2023. godine Upravni odbor AIS-a je sa zadovoljstvom informisao članstvo AIS-a da 

je AIS primljen u članstvo AEPO-ARTIS , krovne organizacije koja zastupa Kolektivne 

organizacije u Evropi. 

 

AEPO-ARTIS je javno objavio dobrodošlicu AIS-u u članstvo, u kojoj stoji između ostalog: 

„da nakon prijema potrebne dokumentacije i razgovora između AEPO-ARTIS-a i Almira 

Ajanovića (predsjednika AIS-a), Upravno vijeće se složilo da AIS ispunjava sve relevantne 

kriterije za članstvo u AEPO-ARTIS-u i odobrilo njihov zahtjev za pristupanje našoj 

organizaciji“. 

 

Člansto u AEPO- ARTIS-u je od velike važnosti za članove AIS-a posebno u smislu 

savjetodavne i pravne pomoći koja je na raspolaganju AIS-u od strane ove svjetske organizacije. 

 

SARADNJA AIS-a I SRODNIH INOSTRANIH KOLEKTIVNIH 

ORGANIZACIJE 

 

Nastavljena je partnerska saradnja sa predstavnicima inostranih srodnih kolektivnih 

organizacije za zaštitu izvođačkih muzičkih prava iz regiona, a  također su nastavljeni 

ipregovori i sa drugim srodnim organizacijama kako bi se ubrzao proces integracije AIS-a u 

punom kapacitetu.  

  

AIS je sa predstavnicima srodnih inostranih organizacija u proteklom periodu nastavio i s 

uspješnom saradnjom i razmjenom iskustava, vezanim za zaštitu prava izvođača muzičkih djela 

kako u Bosni i Hercegovini tako i šire. 

 

Važno je istaknuti da je AIS i dalje od strane kolega iz srodnih organizacija AIS ima nesebičnu 

podršku u svom radu, posebno što se AIS do sada pokazao kao uspješna kolektivna organizacija 

koja je po tvrdnjama mnogih postigla nevjerovatne rezultate za vrlo kratak period u vrlo teškim 

i specifičnim uslovima, kako na državnom, tako i na međunarodnom nivou i da kao takva može 

biti primjer svima. 

 

Također je istaknuto više puta da je AIS primjer kakva treba biti kolektivna organizacija koja 

štiti prava izvođača muzičkih djela, ali isto tako i primjer na koji način se mogu postići vrhunski 

rezultati sa vrlo oskudnim resursima, bilo da su u pitanju ljudski, finansijski, tehnički ili neki 

drugi.  



AIS PRODUŽIO KOLEKTIVNI UGOVOR NA TROGODIŠNJI PERIOD 

SA PREDSTAVNICIMA KABLOVSKIH OPERATERA U BOSNI I 

HERCEGOVINI 

 

 

AIS, kolektivna organizacija za zaštitu prava izvođača na muzičkim djelima u Bosni i 

Hercegovini, već sedmu godinu zaredom uspješno sprovodi efikasnu zaštitu prava domaćih i 

inostranih muzičkih izvođača. Potpisivanjem novog Kolektivnog ugovora s predstavnicima 

kablovskih operatera, udruženjem AKOP, nastavljen je kontinuitet i saradnja s ovom vrstom 

korisnika. 

 

Kolektivni ugovor u ime kolektivne organizacije AIS potpisao je predsjednik AIS-a Almir 

Ajanović, a u ime Udruženja AKOP BiH , predsjednica upravnog odbora, udruženja Slađana 

Babić. 

 

Predsjednik AIS-a Almir Ajanović izrazio je zadovoljstvo povodom potpisivanja ovog važnog 

ugovora i istakao da vjeruje da će uspostavljena saradnje s ovim važnim partnerom u budućem 

periodu imati značajne rezultate za AIS u narednom periodu. 

 

Na ovaj način se nastavlja uspješno provođenje zakonske obaveze od strane korisnika-

kablovskih operatera u Bosni i Hercegovini, kada su prava izvođača muzičkih djela u pitanju. 

 

 

AIS POTPISAO NOVI KOLEKTIVNI UGOVOR SA UGOSTITELJIMA 

 

Asocijacija izvođača i svirača AIS, kolektivna organizacija za zaštitu prava izvođača muzičkih 

djela potpisala je novi  Kolektivni ugovor sa reprezentativnim Udruženjem hotelijera i 

restoratera BiH UHRBIH. 

 

Kolektivni ugovor je u ime AIS-a potpisao predsjednik udruženja, Almir Ajanović, a u ime 

udruženja UHRBiH, predsjednik udruženja, Amir Hadžić. Potpisivanjem ovog dokumenta, 

nastavljena je saradnja i dobri partneraski odnosi s reprezentativnim udruženjem UHRBiH, 

odnosno korisnicima iz oblasti ugostiteljstva na području Bosne i Hercegovine. Uslovi i tarife 

plaćanja naknade prilagođeni su ekonomskoj situaciji kako ne bi bili preveliko opterećenje za 

korisnike prava izvođača na muzičkim djelima iz ove djelatnosti. 

 

Novi Kolektivni ugovor za sve korisnike iz ove djelatnosti, počinje da važi od 16.maja 2023. 

godine, neovisno o tome kada će biti potpisani pojedinačni ugovori sa korisnicima. 

 

Veliki broj korisnika iz ugostiteljske djelatnosti već pristupio zaključivanju pojedinačnih 

ugovora, te je za očekivati da će u narednom periodu odziv korisnika biti u porastu.  AIS će 

nastaviti sa istim trendom rada i u budućnosti, te će i dalje nastaviti sa zaštitom izvođača 

muzičkih djela koja se emituju na području Bosne i Hercegovine , bilo da su u pitanju domaći 

ili inostrani u skladu sa zakonskim propisima. 

 



STATISTIČKI PODACI O RADU UPRAVNOG ODBORA U 2023.GODINE 

Broj održanih sjednica: 

 

U toku 2023.godine Upravni odbor AIS-a održao je 11 sjednica, dok je u 2022. godini održano 

13, sjednica 

GODINA BROJ SJEDNICA UO 

2023 11 

2022 13 

 

Broj donesenih odluka:   

U toku 2023.godine, Upravni odbor AIS-a je donio 103 Odluka,  a u 2022.godini 53 Odluka. 

 

GODINA BROJ ODLUKA UO 

2023 103 

2022 53 

                                                                                                                                                

Članovi Upravnog odbora AIS-a u 2023. godini su intenzivno učestvovali na svim provedenim 

akivnostima vezanim za realizaciju i finalizaciju kolektivnih ugovora sa korisnicima prava 

izvođača muzičkih djela. 

 

Stručno tijelo formirano ranije po Odluci Upravnog odbora AIS-a, uveliko je rad Upravnog 

odbora učinilo efikasnijm  u 2023. godini.a samim tim i poslovanje AIS-a. 

 

 

 

 

 

 

 

 

 

 

 

 

 

 

 

 

 

 

 

 

 

 

 



IZVJEŠTAJ O RADU STRUČNE SLUŽBE ZA 2023.GODINU 

 

 
2023. Godina je bila jedna od težih godina za AIS i godina puna izazova. 

Naime Stručna služba AIS-a je 2023. fiskalnu godinu uspješno okončala , uprkos svim 

teškoćama sa kojima se susretala, čime je nastavljen kontinuitet i izbjegnut drastičan pad 

prihoda. 

Ukupni troškovi poslovanja AIS-a su povećani  za 10% u odnosu na predhodnu godinu. 

 

Kompleksnost i specifičnost poslovanja kolektivne organizacije kao što je AIS, organizacije za 

zaštitu prava izvođača muzičkih djela koja posluje po određenim pravilima i propisima, iziskuje 

velike napore i aktivno djelovanje na više polja istovremeno kako sa partnerima, korisnicima, 

članovima, nadležnim organima i institucijama, bilo da su domaće ili međunarodne, što je za 

malobrojni tim Stručne službe AIS-a bio poseban izazov, ali  izazov na koji su odgovorili.  

 

Stručna služba je relizirala naložene zadatke od strane upravnog odbora, Također je izvršena 

isplata  naknada za 2022.godinu po dostavljenom obračunu od strane IT kompanije.Isplata 

cjelokupnog iznosa rezervisanog za raspodjelu za 2022. godinu, nije izvršena u potpunosti, nisu 

završene ni pristigle žalbe na obračun naknada za 2022.godinu iz razloga što su uoćene greške 

u obračunu. To je bio razlog da se stopiraju sve daljnje isplate. O novom, ponovljenom 

obračunu, načinu i dinamici isplate izvođačkih naknada za navedeni period, odlučit će upravni 

odbor AIS-a u skladu sa svojim nadležnostima. To se svakako odnosi i na isplatu neisplaćenih 

naknada iz Fonda za neprepoznata djela za 2021.godinu (ino i domaći tantijemi), kao i naknada 

naplaćenih od inostranih kolektivnih organizacija sa kojim AIS ima potpisane bilateralne 

ugovore. Tek nakon ispunjenih svih preduslova i u skladu s naloženim, Stručna služba će moći 

finalizirati sve isplate, neisplaćenih naknada muzičkim izvođačima za predhodni period. 

 

Implementirane su mnogobrojne aktivnosti i nastavljena je saradnja s korisnicima, domaćim i 

inostranim partnerima važnim u procesu zaštite prava izvođača muzičkih djela . 

 

Poštujući stav Skupštine da se u ide u tužbe, nastavljeno je s pokrenutanjem sudskih sporova 

protiv korisnika koji ne izmiruju naknadu za korištenje prava izvođača muzičkih djela i ne 

poštuju svoju zakonsku obavezu. Procijenjena vrijednost osnovnog duga po osnovu navedenih 

sporova je u ukupnom iznosu od 564.351,41 KM. Tome treba dodati iznos kamata, kao i 

sudskih troškova tako da bi se i znatan dio potrošenih sredstava na ove sporove trebao vratiti 

AIS-u kroz presude ili nagodbe 

 

Ukupan broj članova  AIS-a u 2023.godini je 1042 . Zadatak AIS-a da predstavlja sve svoje 

članove na najbolji mogući način, bez diskriminacije je velika odgovornost, ali izazov da svi 

članovi budu zadovoljni podjednako. Podjednak tretman i predstavljanje domaćih i inostranih 

muzičkih članova je nešto što AIS provodi od početka svog rada. Odgovornost i obaveza koja 

proizilazi u skladu s potpisanim bilateralnim ugovorima iziskuje maksimalni angažman svih 

resursa, kako bi se mogle ispoštovati ugovorne obaveze. Nedostatak ljudski i tehničkih resursa,  

je veliki problem za Stručnu službu, jer se uveliko odražava na kvalitet i kvantitet poslovanja 

AIS-a  

U 2023. godini, urađen je obračun tantijema za 2022.godinu. Od ukupno obračunatih 677 

članova izvršena je isplata naknada za predhodnu 2022. godinu i isplaćeno je ukupno 436 

muzička izvođača iz BiH. Ostatak članova je ostvarilo manji iznos od 50KM, te će se u skladu 

s Odlukom Skupštine isplaćivati nakon što se ostvari veći iznos od 50KM. Ostatak novca 

ostavljen je u Fondu za neprepoznata djela, koja će se sukcesivno isplaćivati nakon 

prepoznavanja, a sve u skladu s donesenim Odlukama Skupštine i Upravnog odbora. 

 



Realizirane su mnogobrojne aktivnosti vezane za realizaciju bilateralnih ugovora sa 

organizacijama sa kojima su pomenuti ugovori potpisani, ali to još uvijek nije dovoljno za 

potpunu realizaciju ugovornih obaveza koje AIS ima prema ino organizacijama s kojima ima 

potpisane pomenute ugovore.Važno je istaknuti da AIS i dalje pregovara s drugim inostranim 

organizacijama za zaštitu prava izvođača muzičkih djela oko potpisivanja novih bilateralnih 

ugovora s ciljem maksimalne zaštite naših članova, a nikako na njihovu štetu. 

 

Stručna služba je morala uložiti dodatne napore zbog nastalih vanrednih okolnosti u 

2023.godini, kako bi uspješno finalizirala sve redovne i dodatne poslove i omogučila 

neometano poslovanje AIS-a. Takav pristup će pokušati primjeniti i u narednom periodu.To će 

uveliko ovisiti od toga da li će Stručna služba biti više involvirana u aktivnosti na koje ne može 

uticati, kao što je to bio slučaj u predhodnoj 2022. i 2023.godini ili će joj biti omogućen 

neometan rad u skladu s njenim nadležnostima i poslovima određenim Statutom, a za dobrobit 

prije svega svih članova AIS-a i uopšte svih ostalih uključenih u sam proces poslovanja 

 

Nadamo se da ćemo biti u mogučnosti da to i ostvarimo, naravno ukoliko nam okolnosti to budu 

dozvoljavale.  Sve nas očekuju  teško vrijeme zbog globalne krize na tržištu, ali se nadamo da 

ćemo uspjeti zajedno prevazići sve  probleme i poteškoće koje bi se eventualno mogle desiti u 

budućnosti.  

Trajno opredjeljenje Stručne službe je kao i do sada da krajnje ekonomično i racionalno 

koristimo naš mandat da raspolažemo Vašim novcem. 

 

Napomena: 

Izvještaj o radu Stručne službe AIS-a za 2023. godinu je sačinila gospođa Jasmina Misirlić, 

direktorica Stručne službe AIS-a u periodu januar-novembar 2023. godine.  

Dana 28.11.2023. godine je sačinjena i usvojena Odluka Upravnog odbora kojom se gospođa 

Jamina Misirlić razrješava na poziciji direktorice Stručne službe i imenuje sekretarom AIS-a za 

što potpisuje takav ugovor o radu. Dana 28.11.2023. godine je sačinjena i usvojena Odluka 

Upravnog odbora kojom se gospodin Reuf Herić imenuje na poziciju direktora Stručne službe 

za što istog dana potpisuje takav ugovor o radu.    

Dana 25.03.2024. godine AIS je zaprimio Rješenje Ministarstva pravde kojim se Reuf Herić 

kao direktor Stručne službe upisuje u registar Ministarstva kao jedno od lica koje zastupa AIS 

u pravnom prometu. Od tog datuma Reuf Herić pravno nastupa kao direktor Stručne službe 

AIS-a.       

 

 

 

 

 

 

 

 

 

 

 

 

 

 



FINANSIJSKI IZVJEŠTAJ ZA 2023.GODINU 

 

 

Prihodi i troškovi za period od 01.01.2023.-----31.12.2023 
 

  2023                                                2022 

Početno stanje na računu transakcijski račun i blagajna 01.01.2023 
 

1. 070.960                                                             700.839 

Ukupni fakturisani prihod 
1.178.774,65                                                       1.162.922 

 

 

 

2023 

A. PRIHODI 
1.178.774,65 

Prihodi predstavljaju:  

-Ukupni prihod 1.178.774,65 

  -Prihod od vlastite aktivnosti  1.001.031,89 

-Ostali prihodi 177.742,74 

 

B. RASHODI 

 

1.178.774,65 

UKUPNO RASHODI PREDSTAVLJAJU:                           
1.178.774,65 

-Rezervisanje za tantijeme i fondove 673.294,31 

-Troškovi naknada za UO,NO i Skupštinu   33.829,44+6.514,65 40.344,09 

-Troškovi naknada za ugovore o djelu 35.309,77 

-Troškovi plata,porezi i doprinosi uposlenika 

-Troškovi naknade zaposlenika( topli obrok, prevoz, regres,minuli rad, bonus, prekovremeni rad, naknade za 
noćni rad, rad praznikom i vikendom te za vjerske i druge praznike) 

214.795,32 
 
15.940,47                                                                   230.735,79 

- Troškovi Službena putovanja u zemlji i inostranstvu: 7.614,95  

-Troškovi reprezentacije 2.009,56 

Materijal i energija 10.063,89  

Troškovi primljenih usluga 

-pravne,knjigovodstvene i revizorske usluge, takse, održavanje opreme, zakup i korištenje prostora, bankovne 
provizije, blagajna, provizija banci, domena, troškovi licence, IT usluge, usluge oglašavanja, usluge medija, 
ostali razni troškovi( FIA, ovjeravanje dokumentacije, kopiranje materijala za Skupštinu i druge namjene, 
osavremenjivanje infrastrukture u prostoru za elektro-intranet mrežu, troškovi reklame, propangande, 
komunalnih usloga, obezbjeđenja i ostale usluge 

 
 

143.893,95 

 

Amortizacija 2.286,24  

-Humanitarni rashodi - 

-Usluge kotizacije i članarine 27.433,61 

-Ostali rashodi 5.788,49 

C. REZULTAT: višak Prihoda  

Ovaj iznos je rezultat razlike između A)prihoda i B) rashoda   

 
 
OSTVARENI PRIHOD IZ PREDHODNE GODINE BIO JE 1.162.922KM, A ZA 2023.G. 1.178.774,65  ŠTO JE U ODNOSU NA ISTI PERIOD 
PREDHODNE GODINE, POVEĆANJE ZA 15.853 KM. 
PRIHOD AIS-a za 2023.godinu od  1.178.774,65, ČINE I OSTVARENA SREDSTVA OD PRAVA ZA PRIVATNU I DRUGU VLASTITU UPOTREBU 
PRIKUPLJENIH ZA 2023.GODINU ZA KOJE DO MOMENTA PRIREME OVOG IZVJEŠTAJA NEMAMO PODATKE I NE MOŽEMO IH NAVODITI. 
TROŠKOVI AIS-a OD  505.480,34 KM U ODNOSU NA OSTVARENI PRIHOD OD  1.178.774,65  KM SU  43 %        
 
 
 

 DIREKTOR STRUČNE SLUŽBE AIS-a 
 

 

 

 

 



INFORMACIJA O REVIZIJI FINANSIJSKIH IZVJEŠTAJA AIS-a ZA PERIOD OD 

01.01.2023. DO 31.12.2023. GODINE 

 
Za reviziju finansijskih izvještaja AIS-a za period od 01.01.2023. do 31.12.2023. godine AIS 

je angažovao revizorsku kuću REVIZIJA-AUDITING d.o.o. iz Mostara.  

 

 
 



 
 

 



 
 

 

 

 

 

 

 

 

 

 

 

 

 



BILANS USPJEHA I STANJA ZA 2023.GODINU 

 

 
 

 

 

 

 

 

 

 

 

 



 

 
 

Predsjednik UO AIS-a 

___________________ 

Almir Ajanović 


